
Efni: Frv. tíl laga um breytingu á lögum um vátryggingarsamninga -163. mál.

FÍS hefur fengið til umsagnar nefiit frumvarp og leggur félagið áherslu á mikilvægi þess að
frumvarpið verði samþykkt sem lög frá Alþingi nú á haustþingi.

Félagið gætir hagsmuna fyrir vátryggingamiðlara og eiga fyrirtæki í þeirri grein mjög mikið 
undir því að frumvarp þetta verði að lögum. Þau erlendu vátryggingafélög sem 
vátryggingamiðlarar miðla einkum tryggingum fyrir finnst núverandi ákvæði um upplýsingaöflun 
við töku persónuupplýsinga í 82. gr. laganna ekki nægjanlega skýrt. Leit svo út um tíma að hin 
erlendu félög drægju sig út af íslenska markaðinum, ef umrætt ákvæði yrði ekki skýrt. Slíkt hefði 
haflt alvarlegar afleiðingar i fbr með sér fyrir vátryggingamiðlara og vátryggingamarkaðinn í 
heild sinni þar sem samkeppni á þeim markaði hefði minnkað að mun við brotthvarf erlendra 
aðila af markaðinum.

Þetta frumvarp tekur á þessum vanda og er til þess fallið að skýra ákvæði laganna um 
upplýsingaöflun við töku persónutrygginga. Eins og kemur fram í athugasemdum við frumvarpið 
var markmið 2. mgr. 82. gr. laganna ekki að banna notkun upplýsinga um heilsufar náinna 
skyldmenna þess sem óskar vátryggingar. Markmiðið var að ákveða mörk upplýsingaskyldu og 
heimildir vátryggingafélagana til að hagnýta sér heilbrigðisupplýsingar. Liggja verður skýrt fyrir 
hvar þessi mörk liggja og telja verður að með þeirri breytingu sem hér er lögð til, sé það atriði 
skýrt með fullnægjandi hætti.

Vegna þeirra miklu hagsmuna sem í húfi eru fyrir framtíð vátryggingamiðlunar hér á landi vill 
undirritaður leyfa sér að leggja aftur áherslu á mikilvægi þess að frumvarp þetta verði afgreitt 
sem lög frá Alþingi áður en þinghlé hefst fyrir jól.

